
GOUVÈNÈ CUOMO, LIDÈ LEJISLATIF YO ANSANM AVÈK REPREZANTAN 

ENSDISTRI A AP PREPARE POU CUBA NAN KAD MISYON KOMÈSYAL NYS 
 

Premye misyon komèsyal yon Gouvènè ap dirije nan Cuba depi apre anons mwa 
desanm Prezidan Obama  

 
Gouvènè Andrew M. Cuomo jodia ap rankontre avèk manm yo ki prale nan misyon 
komèsyal NYS nan Cuba pou prepare pou depa demen nan La Havane. Anplis de 
Gouvènè a ansanm avèk manm yo nan administrasyon li a, delegasyon an gen ladan a 
Prezidan Asanble a Carl Heastie, Lidè Majorite Sena Andrea Stewart-Cousins, Lidè 
Konferans Demokratik Endepandan Jeff Klein, ak lidè biznis yo ki reprezante yon 
kantite sektè enpòtan ak endistri nan ekonomi New York. Wap jwenn plis enfòmasyon 
disponib sou delegasyon an la. 
 
“Pandan pòt la kòmanse ap ouvè ant Etazini ak Cuba, nou vle pou biznis New York yo 
premye soti nan baryè a lè li kesyon pou devlope patenarya komèsyal ak etabli yon 
pozisyon solid nan nouvo mache sa a,” Gouvènè Cuomo te deklare. “Se sa ki objektif 
misyon komèsyal ak gwo inisyativ Global NY - ankouraje opòtinite pou biznis New York 
yo grandi epi fè konpetisyon sou sèn entènasyonal la. Nouvo New York la angaje pou l 
ouvè pou biznis, e misyon komèsyal sa se yon lòt egzanp ke nou pap rete tann ankò 
pou opòtinite vin frape - nou prale de pòt-an-pòt nou menm. Nap pouswiv opòtinite nan 
chak kwen, menm jan nou pral fè avèk lòt misyon komèsyal kap vini yo toupatou nan 
mond lan, e nou pral kontinye montre ke gouvènman antrepriz pa yon mo kontradiksyon 
ankò.”  
 
Gouvènè Cuomo te kontinye: “Komès pa fèt nan yon vid, toutfwa, e Cuba se yon ka 
espesyal. Prezidan an te anonse yon chanjman radikal nan politik etranje Etazini anvè 
Cuba nan mwa desanm ki sot pase a. Menm jan avèk lòt kote toupatou nan mond lan 
ke Etazini gen kontak, gen gwo dezakò politik antre nou sou pwoblèm tankou dwa imen. 
Chanjman Etazini nan politik rekonèt ke angajman gen mwens chans pou l mennen nan 
chanjman politik ke pa apwouve yo. Misyon komèsyal nou an fè pati nan nouvo 
angajman sa. New York pandan lontan te yon fyè lidè sou kesyon egalite ak dwa imen e 
mwen dakò avèk Prezidan an ke angajman se pi bon fason pou ankouraje demokrasi 
epi pote osijè chanjman pozitif, olye ke nou kontinye nan yon politik izolasyon ki echwe.” 

Prezidan Asanble a Carl Heastie te deklare: “Mwen kontan paske map rejwenn 
Gouvènè Cuomo ansanm avèk tout delegasyon New York nan misyon istorik sa nan 
Cuba. Pou biznis Eta New York yo nan sektè labank, finans, agrikilti ak teknoloji sa a se 
yon opòtinite inik pou jwenn aksè nan yon mache kap parèt. Misyon komèsyal la gen 
posibilite pou l non sèlman kreye nouvo opòtinite pou moun yo nan eta nou an, men tou 
pou benefis pèp Kiben an nan ankouraje ak sipòte refòm. Gen anpil opòtinite pou 
ekplore e mwen fyè pou m reprezante Asanble Eta New York kòm nap angaje nan 
dyalòg enpòtan sa.” 
 
Lidè Majorite Sena Andrea Stewart-Cousins te deklare: “Sa a se yon bèl opòtinite 
enteresan pou moun New York. Map rete tann pou m ede bati relasyon ki pral fè 
ekonomi New York ale delavan. Mwen felisite Prezidan an ansanm avèk Gouvènè a 
paske yo konprann ke devlope kalite relasyon sa yo ka ede alafwa pou ekonomi an ale 
delavan ansanm avèk lit pou plis egalite pou tout moun. New York ak Etazini dwe aji 
tankou yon flanbo pou demokrasi.” 
 
Lidè Konferans Demokratik Endepandan Jeff Klein te deklare: “Mwen kontan pou m 
rejwenn Gouvènè Cuomo nan kad delegasyon New York nan Cuba. Vwayaj sa se 
premye etap pozitif nan eksplore fason yo nou ka devlope ak agrandi opòtinite 
ekonomik ki pral devlope yon New York nan fason ki pi solid ankò. Nou te fè gwo 
pwogrè nan fè moun retounen travay nan Bronx e mwen toujou ouvè pou apwòch inove 
ak sible ki ofri nou posibilite pou kreye plis travay ki byen peye nan awondisman mwen 
an ak toupatou nan eta.” 

